
BITTSCHRIFT [AN AMMANN UND RAT DER STADT ZUG] IN EINER ERBANGE¬

LEGENHEIT

"Grossmächtig . . . lieb Herrenn wind Obern ; Als dann unns abermalls nach ab-

stärben Herrn Caspar K ü n g s alten Seckellmeyster zuo Zug stiefftöchter-

lins , genant Dorothea Stöcker,  ein Erb zuogstandenn , das aber unns

durch ein Oberkheytt daselbst zuo Zug us nachvolgender schlächter ursach endt-

zogenn worden . Dann Jnn hiebyligender Missive durch obvermälten Herrn Seckell¬

meyster Küngenn an Wilhelm tonn Wald  den Schryber alhie zuogschribenn,

mäldett es sich , das nach dem man das tod khind obgmält gfragt unnd die näch¬

sten erben eygentlich erfahren wellen , habe ermält tod khind geantwurtt , syns

vatters muotter Schwester unnd bruoders khind sygindt syne nächsten erben,



uff sölliches des todtenn khindts ussprächen syge syn verlassen guott durch

nachlassung ewer Oberkheytt under die fründ vertheylt worden . Unnd diewyll wir

nun gspürdt unnd erfahren durch was schiächt ursach , Ja das ouch Jnn dheinen

wäg glöublich syn khan , das ein tod khind , das syn läben lang vonn Muotterlyb

an , nüt gsächen , nüt gredt unnd kheiner mönschlicher vemunfft nit gsyn , dess

ein gantze Statt Zug musste sölliches war syn , heytter bezügen , gredt söltte

han , ouch das unns sälbiges erb , als die nächsten mannsstammen har nach gött¬

lichem unnd billichem rächtenn zuoghördt hätte , wir aber durch der unglöubli-

cher ursach wägen unsers billichen erbs endtnommen . So langett deswägen unser

ganz underthänig . . . pitt an üwer gnadenn , unns Jnn diser sach vätterlich be-

holffenn . . . zesyn , unnd wo es nitt wider üwer gnadenn , unns gschrifftlich

fürdemus unsers billichen erbs mittzetheyllen . . ..

Uewer gnadenn allezytt underthännige unnd ghorsarme

Regula , Barbara unnd Madlena T s c h a c h e m a n, Burkhart T s c ha¬

ch e m an des alten Zieglers säligen alhie verlassne ehliche töchteren.

Hanns Cuonradt Bärtschi [=B e r t s c h i ] Ziegler zuo Brugk , Agatha , Barbara

unnd Eisbet Bärtschi  gschwisterdte " .

-  Blatt 341 r  leerKopie? AH 79 , 340 - 341

